Qorti tal-Appell Kriminali

Onor. Imhallef Dr. Edwina Grima LL.D.

Appell Nru: 215/2018

I1-Pulizija
Vs

Justin Farrugia

[Ilum, 29 ta’ Marzu 2023
I1-Qorti,

Rat l-imputazzjonijiet dedotti kontra l-appellant, Justin Farrugia, detentur tal-karta
tal-identita” Maltija bin-numru 22891(M), u kontra Omissis, akkuzati quddiem il-
Qorti tal-Magistrati (Malta) talli b’diversi atti maghmulin minnhom ukoll jekk fi
zminijiet differenti, jiksru l-istess dispozizzjoni tal-Ligi, u li gew maghmula

b’rizoluzzjoni wahda:

1. Talli fl-14 ta’ Marzu, 2012 u/jew fil-granet u/jew xhur ta” qabel, gewwa, 1-
Gzira bla ordni skont il-ligi tal-awtorita” kompetenti, u barra mill-kazijiet 1i
fihom il-ligi taghti s-setgha lill-privat li jarresta lill-hati, arrestaw, Zzammew
jew issekwestraw lil Nicholas Farrugia u lil John Ellul kontra I-volonta’
taghhom jew taw il-post biex fih dawn il-persuni jigu arrestati, mizmuma
jew issekwestrati. U dan bil-hsieb li jestorc¢u flus jew xi hwejjeg ohra, jew
sabiex Nicholas Farrugia u John Ellul jaccetaw li jaghmlu trasferiment ta’
hwejjeghom.

2. Ukoll talli fl-istess data, lok, hin u c¢irkustanzi; irrikattaw lil Nicholas
Farrugia u lil John Ellul bil-hsieb li jestor¢u flus jew xi hag ohra, jew li
jaghmlu xi gliegh jew bil-hsieb li jgieghlu lil Nicholas Farrugia u lil John



Ellul jaghmlu jew jongsu li jaghmlu xi haga u/jew permezz ta’ theddid li
jaghmlu denunzja jew kwerela kontra taghhom jew li jaghtu malafama.

U aktar talli f'dawn il-Gzejjer, fil-15 ta” Frar, 2012 u/jew fi granet jew xhur
ta’ qabel; iffalsifikaw ¢ekk proprjeta” tal-Bank of Valletta, bin-numru 1280
li meta gie pprezentat minnhom, ir¢cevew somma ta” Elfejn, mitejn u
ghoxrin Euro (€2220) fi flus kontanti.

U aktar talli f'dawn il-Gzejjer, fil-14 ta” Marzu, 2012 u/jew fi granet jew
xhur ta’” qabel, b’'mezzi kontra 1-ligi, jew billi ghamlu uzu ta” ismijiet foloz,
jew ta’ kwalifici foloz, jew billi nqdew b’qerq iehor, ingann, jew billi wrew
haga b’ohra sabiex igieghlu titwemmen l-ezistenza ta’ intraprizi foloz, jew
ta’ hila, setgha fuq haddiehor, jew ta” krediti immaginarji, jew sabiex
igqanqal tama jew biza” dwar xi grajja kimerika, ghamlu qligh ta’ tlett elef,
mitejn u sebghin Euro (€3270) ghad-dannu ta’ John Ellul u ta” Nicholas
Farrugia jew persuni ohra.

U wkoll talli saru recidivi b’diversi sentenzi moghtija lilhom mill-Qrati ta’
Malta, liema sentenzi huma definittivi u li ma jistghux jigu mnaqqsa jew
mibdula skond artikoli 49 u 50 tal-Kap. 9 tal-Ligijiet ta” Malta.

Lil Justin Farrugia wahdu, akkuzat talli:

6.

10.

11.

F'dawn il-Gzejjer, fil-15 ta” Frar, 2012 u/jew fi granet jew xhur ta” qabel
ghamel falsifikazzjoni f’att awtentiku u pubbliku, jew fi skrittura
kummerd¢jali jew ta’ bank privat li jikkonsisti f'¢ekk f'proprjeta” tal-Bank of
Valletta, bin-numru 1280, b’falsifikazzjoni jew b’tibdil fl-iskrittura jew fil-
tirem, billi holoq pattijiet, dispozizzjonijiet jew obbligi foloz jew helsien
falz minn obbligi, jew billi dahhal dawn il-pattijiet, dispozizzjonijiet,
obbligi jew helsien minn obbligi f'dawk l-atti jew skritturi wara li kienu
gew iffurmati, inkella billi zid jew biddel klawsoli, dikjarazzjonijiet jew
fatti, illi dawk l-atti jew skritturi kellhom ikollhom fihom jew kellhom
jippruvaw u dan ghad-dannu ta” Nicholas Farrugia.

Kif ukoll talli nhar 1-20 ta” Frar, 2012 filghaxija gewwa San Giljan attakka u
ghamel rezistenza bi vjolenza u/jew hebb kontra I-Kuntistabbli 80 Stephen
Mercieca li huwa inkarigat skont il-ligi minn servizz pubbliku, u ¢ioe’
membru fil-Korp tal-Pulizija waqt li kien ged jaghmel dan is-servizz.

Talli fl-istess ¢irkostanzi ma obdiex l-ordnijiet legittimi tal-Pulizija u ¢ioe’
tal-Kuntistabbli 80 Stephen Mercieca u lil Kuntistabbli 781 Anthony
Zammit

U anke talli f1-20 ta’ Frar, 2012 ukoll fil-granet ta’ qabel f'dawn il-Gzejjer
hu saq vettura bil-mutur tal-ghamla Skoda u ta” kulur ahmar bin-numru
ta’ registrazzzjoni EAU-708 minghajr licenzja tas-sewqan u aktar talli saq
b'nuqqas ta’ kont, bi traskuragni u b’'mod perikoluz.

Talli fI-14 ta” Marzu, 2012 u /jew fil-granet u/jew xhur ta” qabel f'dawn il-
Gzejjer xjentement ghex ghal kollox jew f'parti, minn fuq il-qligh tal-
prostituzzjoni ta’ Ellie Briffa u persuni ohra.

Talli nhar 1-14 ta” Marzu, 2012 u/jew fil-granet u/jew xhur ta” qabel bl-
imgieba tieghu kkaguna lil Nicholas Farrugia u lil John Ellul biza" li se
tintuza vjolenza kontrihom jew kontra l-proprjeta” taghhom jew kontra I-

persuna jew il-proprjeta’ ta’” xi hadd mill-axxendenti, dixxendenti
taghhom.

12. Ukoll talli fix-xahar ta” Marzu u/jew fil-granet u xhur ta’ qabel; gewwa
dawn il-Gzejjer gab ruhu b’'mod li ta fastidju lil Nicholas Farrugia u lil
John Ellul jew gab ruhu b’'mod li kien jaf jew li jmissu kien jaf li dan kien
ta fastidju ghal dawk il-persuni.

13. Talli kiser il-kundizzjonijiet ta” helsien mill-arrest li gew imposti fuqu nhar
il-15 ta” Dicembru, 2011 mill-Magistrat Dr C Scerri Herrera LL.D.

14. Talli wettaq reati de quo fil-perjodu operattiv ta” sentenzi ta’ Prigunerija

sospiza datati 22/6/2010 u17/2/2011.

Rat is-sentenza tal-Qorti tal-Magistrati (Malta) bhala Qorti ta’” Gudikatura Kriminali

tat-23 ta’ April 2018, fejn il-Qorti sabet lill-appellant hati tal-akkuzi kollha kif dedotti

kontrih hlief l-ghaxar (10) u t-tnax (12)-il akkuza u kkundanatu ghal piena ta’

prigunerija ta” erba’” (4) snin u xahrejn (2) prigunerija effettivi. I1-Qorti ordnat ukoll

illi z-zewg sentenzi precedentement inflitti fuq l-imputat u datati sbatax (17) ta’ Frar,

elfejn u hdax (2011) mill-Qorti tal-Appell u tnejn u ghoxrin (22) ta’ Gunju, elfejn u
ghaxra (2010) (Dok. SBX - fol. 306) jibdew fis-sehh minn dakinhar tas-sentenza.

Rat ir-rikors tal-appellant Justin Farrugia, ipprezentat fl1-10 ta” Mejju 2018, fejn talab

lil din 1-Qorti sabiex:

1.

2.

3.

Tannulla s-sentenza appellata, u tirrimetti l-atti lura lill-Ewwel Qorti sabiex
tiddeciedi mill-gdid skond il-ligi;

Subordinarjament, thassar u tirrevoka s-sentenza appellata u
konsegwentement tilliberah minn kull htija u piena;

Subordinament, f'kaz li din 1-Onorabbli Qorti tichad l-ewwel u t-tieni talba,
jitlob ir-riforma tas-sentenza appellata billi tirrevokaha f'dik il-parti tal-piena
li biha I-Ewwel Qorti rrendiet effettiva s-sentenza ta’ prigunerija sospiza
datata 17 ta’ Frar 2011, u teroga piena aktar mita fi¢-cirkostanzi tal-kaz u
tikkonfermabha fil-bqjja;

Subordinament, f'kaz li 1-Qorti ma tilqax it-tlett talbiet precedenti, tirriforma
s-sentenza appellata b’dan illi tirrevokaha f'dik il-parti 1i biha kkundanatu
ghal terminu ta’ prigunerija ta’ erba’ snin u xahrejn u rrendiet effettiva s-
sentenza datata 22 ta’ Gunju 2010, u tikkonfermaha fil-bgija taghha.

Rat l-aggravji imressqa mill-appellant Justin Farrugia.

Rat l-atti u d-dokumenti kollha.



Rat il-fedina penali aggornata tal-appellant esebita mill-Prosekuzzjoni fuq ordni tal-

Qorti.

Rat s-sentenza preliminari moghtija minn din il-Qorti fil-25 ta” Novembru 2022, fejn
kien milqugh l-ewwel aggravju mressaq mill-appellant, b’dan ghalhekk illi s-
sentenza impunjata kienet iddikjarata nulla u bla effett fil-ligi, u bis-setgha moghtija
lilha bl-Artikolu 428(3) tal-Kodi¢i Kriminali, il-Qorti hassret is-sentenza appellata u
ordnat li jinstema’ l-kaz mill-gdid fil-mertu, bl-aggravji rimanenti jitqiesu bhala

sottomissjonijiet in difeza.

Rat li nhar is-17 ta” Frar 2023, id-difiza talbet sabiex jixhed l-appellant dwar ic-
¢irkostanzi li fihom huwa rregistra l-ammissjoni tieghu quddiem 1-Ewwel Qorti, u

dan b’rabta mat-tieni aggravju minnu sollevat.

Semghet l-oggezzjoni tal-Avukat Generali ghal tali talba stante li l-appellant kien
debitament assistit quddiem l-Ewwel Qorti u ukoll ghaliex l-ammissjoni giet

registrata fi stadju avvanzat tal-proceduri.

Rat li din il-Qorti, dakinhar stess, laqghet it-talba hekk kif imressqa mid-difiza u
ordnat li jinstema’ l-appellant kif ukoll l-Ispettur Saviour Baldacchino, u dana

limitatament fir-rigward tal-ammissjoni minnu registrata quddiem I-Ewwel Qorti.
Semghet ix-xiehda ta’l-appellant u ta’l-iSpettur Saviour Baldacchino.

Semghet trattazzjoni.
Ikkunsidrat:

Illi permezz ta” sentenza ta’ din il-Qorti tal-25 ta” Novembru 2022, is-sentenza
moghtija fil-konfront ta’l-appellant kienet dikjarata nulla, bil-Qorti ghalhekk tordna
li ikun hemm smigh mill-gdid fuq l-atti kif kkumpilati quddiem I-Ewwel Qorti. Issa
minn daqqa t'ghajn lejn l-atti tal-kawza jirrizulta illi l-appellant fl-istadju inoltrat tal-
proceduri, u dan wara li kienu instemghu il-provi kollha tal-Prosekuzzjoni rregistra
ammissjoni ghall-imputazzjonijiet kollha migjuba kontra tieghu ghajr ghall-ghaxar,
hdax u tnax-il imputazzjonijiet. Illi mill-verbal tas-seduta tat-28 ta” Novembru 2016

jirrizultaw is-segwenti fatti probatorji:-



“Meta ssejhet il-kawza deher 1-Uffi¢jal Prosekutur u l-akkuzat assistit minn
Dr Patrick Valentino.

L-imputat qed jirregistra ammissjoni ghall-akkuzi kif dedotti kontrih hlief
ghall-ghaxar, hdax u tnax il-akkuza, u kkonferma tali ammissjoni wara li
nghata z-zmien opportun sabiex ikun jista” jirregola ruhu.”

I1li minn qari ta” dan il-verbal li jirrifletti dak li sehh dak in-nhar tat-28 ta” Novembru
2016, jirrizulta illi l-appellant kien legalment assistit mid-difensur tieghu, u wara li

rregistra din l-ammissjoni nghata zmien xieraq biex jirrikonsidraha.

Illi tajjeb jinghad illi I-provi huma kollha kkumpilati billi l-appellant irregistra 1-
ammissjoni tieghu fi stadju finali tal-proceduri. Illi mix-xiehda ta’l-appellant
moghtija quddiem din il-Qorti huwa jallega illi rregistra l-ammissjoni kontra r-rieda
tieghu u dan meta kien ukoll injar min-natura ta’l-imputazzjonijiet migjuba kontra
tieghu. Jghid li kien l-avukat tieghu, Dr Patrick Valentino, li kien gieghlu jammetti u
li hu ma riedx jaghmel hekk, u ghalhekk irid jerga” lura minn din l-ammissjoni ta’

htija.

Issa minn ezami tal-atti jirrizulta s-segwenti iter processwali. L-appellant tressaq il-
qorti fid-29 ta” Marzu 2012 mixli b’sensiela ta” reati. Illi b’kollox inzammu 36 seduta
fejn l-appellant kien dejjem debitament assistit, hlief ghal xi ftit seduti. Illi ghalkemm
inizjalment kien assistit minn avukat tal-fiducja tieghu, izda fit-08 ta” April 2014 1-
Ewwel Qorti hatret avukat tal-ghajnuna legali sabiex jassisti lill-appellant. Illi fis-
seduta tal-04 ta” Novembru 2013, kienu mizjuda xi imputazzjonijiet godda u l-akkuzi
inqraw mill-gdid, bl-appellant jezenta lil qorti milli terga’ tisma’ 1-provi. Fis-07 ta’
Novembru 2013 1-Avukat Generali baghat lill-imputat sabiex jkun iggudikat mill-
Qorti tal-Magistrati permezz ta” nota ta’ rinviju ghal gudizzju. F1-20 ta” Dicembru
2013 il-Prosekuzzjoni ghalget il-provi taghha u minn hawn il-kawza thalliet ghal
provi difiza wara li inqrat in-nota ta’ rinviju u l-appellant ta I-kunsens tieghu biex il-
kaz jkun deciz mill-qorti inferjuri. Illi l-unika prova li jressaq l-appellant tikkonsisti
f'talba sabiex jithejja social enquiry report liema rapport jigi ipprezentat mill-Ufficjal
tal-Probation Rona Custo” fit-13 ta” Ottubru 2014. F1-04 ta” Lulju 2016 id-difiza ghalqget
il-provi taghha. Wara dan, fis-seduta tat-28 ta” Novembru 2016 l-appellant jirregistra



ammissjoni ghall-imputazzjonijiet kollha hlief dawk bin-numri 10, 11 u 12. II-Qorti
ikkoncediet zmien lil partijiet sabiex ihejju nota ta’ sottomissjonijiet, liema nota
kienet ipprezentat mill-Prosekuzzjoni, izda mhux mid-difiza. F1-20 ta” Novembru
2017, il-kawza thalliet ghas-sentenza bil-fakolta” moghtija lid-difiza sabiex tressaq
nota ta’ sottomissjonijiet, li xortawahda baqghet ma saritx. Fis-seduta tat-12 ta’
Marzu 2018, kien mahtur avukat tal-ghajnuna legali gdid u l-kawza thalliet ghas-

sentenza, liema sentenza nghatat fit-23 ta” April 2018.

Ili 1-Qorti traccat l-iter 1i segwiet din il-kawza sabiex tindaga I-ilment imressaq mill-
appellant u I-motiv li ged iwaslu sabiex f'dan l-istadju tal-proceduri huwa jinsisti li
jrid jirtira l-ammissjoni minnu registrata quddiem 1-Ewwel Qorti. Illi spjanat I-iter li
segwiet il-kawza jrid qabel xejn ikun determinat jekk huwiex legalment possibbli
ghall-appellant illi huwa jirtira dik l-ammissjoni f'dan l-istadju tal-proc¢eduri u dan
ghaliex huwa jikkontendi illi ma fehemx in-natura tal-imputazzjonijiet li ghalihom
kien ser jirregistra l-ammissjoni tieghu. Illi fis-sentenza moghtija minn din il-Qorti
kif diversament ppresjeduta fl-appell fl-ismijiet II-Pulizija vs Martin J. Camilleri tal-
20 ta” Jannar 1995 jinghad:

“Dwar l-effett ta” ammissjoni fuq l-appell tal-persuna misjuba hatja din il-
Qorti (jew ahjar, il-Qorti Kriminali li allura kienet tisma’ l-appelli mid-
decizjonijiet tal-Qorti tal-Magistrati tal-Pulizija Gudizzjarja) diga” kellha 1-
opportunita’ li tippronunzja ruhha fis-sentenza taghha tas-27 ta’ Ottubru,
1962 fil- kawza fl-ismijiet Il-Pulizija vs George Cassar Desain (Kollezz.
Deciz. XLVLIV.911). F'dik is-sentenza gie ritenut, mill-kompjant Imhallef
William Harding, fuq l-iskorta ta” gurisprudenza kemm Ingliza kif ukoll
lokali, li fuq ammissjoni ta’ 1-imputat, Qorti ma tistax hlief tghaddi ghall-
kundanna tieghu ammenoke’ ma jirrizultax li I-imputat ma jkunx fehem in-
natura ta’ I-imputazzjoni jew li ma kinitx l-intenzjoni tieghu li jammetti li
hu hati ta” dik l-imputazzjoni jew li fuq il-fatti minnu ammessi 1-Qorti ma
setghetx skond il-ligi, tikkundannah, cioe’ ssibu hati ta” reat. Anke
recentement, fis-sentenza ta’ din il-Qorti (diversament ippresjeduta) tat-28
ta” April, 1993 fil-kawza fl-ismijiet I1-Pulizija vs Joseph Mohnani, fejn il-
kwistjoni kienet simili ghal dik odjerna, intqal li ‘din il-Qorti ma tistax
thares b’leggerezza ghal verbali ta” Qorti ohra fis-sens illi dawn ghandhom
jaghmlu stat fil-konfront tal-partijiet almenu prima facie sakemm ma
jirrizultax evidenti li tnizzel xi haga bi zball’. Dan qed jinghad biex hadd
ma jifforma l-idea zbaljata li wiehed jista l1-ewwel jammetti quddiem il-
Qorti Inferjuri u wara, fuq ripensament, jappella billi jallega li hu ammetta
bi zball jew li ma kienx jaf ghal x’hiex qed jammetti”. Insenjament dan

citat b’approvazzjoni minn din il-Qorti fis-sentenza Il-Pulizija vs Rainer
Grima tat-12 ta” Mejju 2004 u aktar recenti fis-sentenza I1-Pulizija vs Andre
Falzon App Krim 19.11.2015 u Il-Pulizija vs Tamer Mohammed Hussein
Rozik App Krim 4.2.2016;

Illi allura huwa possibbli ghal persuna misjuba hatja wara ammissjoni illi jirtira dik

l-ammissjoni fi stadju ta’ revizjoni fi tlett ¢irkostanzi u ¢ioe” jekk:

1. l-imputat ma jkunx fehem in-natura ta” l-imputazzjoni jew;

2. jekk ma kinitx l-intenzjoni tal-imputat li jammetti li hu hati ta’ dik I-
imputazzjoni jew;

3. fuq il-fatti minnu ammessi 1-Qorti ma setghetx skond il-ligi, tikkundannah,

cioe’ ssibu hati ta’ reat.

Issa ibda biex il-kawza damet ghaddejja b’kollox sitt snin, 1i fihom l-appellant kien
debitament assistit tul il-process kollu u li fihom s-smigh tal-kawza ha l-kors kollu
tieghu bil-provi kollha jkunu kkumpilati. Huwa biss fl-istadju finali tal-kawza, meta
I-Ewwel Qorti kienet waslet biex thalli l-istess ghas-sentenza, illi l-appellant
iddecieda jirregistra ammissjoni. Dan ifisser, allura, li zgur u mhux forsi li I-
appellant kien jaf sewwa x’kienet in-natura tal-akkuzi migjuba kontra tieghu. Biss
biss tul is-snin kien ippatroc¢inat minn diversi avukati, bl-ewwel tnejn ikunu tal-
ghazla tieghu. Mhux biss, imma wara li kien mahtur I-avukat tal-ghajnuna legali, li
dam jassisti lill-appellant ghal hames snin shah, huwa gatt ma ressaq ilment dwar xi

nuqqas fl-assistenza legali li kienet qed tigi lilu offruta.

Illi, allura, dak li jikkontendi l-appellant, kemm fir-rikors ta’l-appell kif ukoll fid-
depozizzjoni tieghu quddiem din il-Qorti ma jistax ikollu mis-sewwa. Kien prezenti
ghas-seduti kollha, u fil-maggior parti tal-istess debitament assistit. Thejja social
enquiry report fil-konfront tieghu minn Uffi¢jal tal-Probation minn fejn jirrizulta illi
dan ma kienx l-ewwel kaz li kellu l-appellant fil-qorti, biex b’hekk huwa kien diga’
midhla tal-mod kif jimxu I-pro¢eduri. Fil-fatt minn daqqa t’ghajn lejn il-fedina penali
piuttost voluminuza tieghu jidher li din ma kenitx I-ewwel darba li l-appellant xellef
difrejgh mal-gustizzja. Issa jekk l-appellant f'dan iz-zmien kollu li damu ghaddejjin

il-pro¢eduri hass li ma kellux ghalfejn jikkonsulta ruhu mal-avukat tieghu u jikseb I-



informazzjoni mehtiega, dan kien nuqqas minn naha tieghu, u ma jistax issa jingeda
bl-iskuza li wara sitt snin shah ma kienx konxju tan-natura ta’l-akkuzi lilu
addebitati. Kien biss f'"dan l-istadju ta” revizjoni li l-appellant ressaq aggravju dwar 1-
ammissjoni minnu maghmula u dan bl-intenzjoni unika li jtawwal il-proceduri issa li

huwa konxju tal-fatt li hemm kundanna mdendla fuq rasu.

Ili fuq kollox, imbaghad, l-appellant kien debitament assistit meta rregistra -
ammissjoni tieghu, tant illi huwa ma ammettiex ghall-imputazzjonijiet kollha, izda
ghazel li jibqa” jikkontesta tlieta minnhom. U allura l-affermazzjoni tieghu moghtija
meta xehed quddiem din il-Qorti illi “lanqas idea li qed nammetti ma kelli”,

tirrazenta il-fieragh.
Illi mhux biss, izda fir-rikors ta’l-appell tieghu, huwa jafferma illi:

“... minkejja li I-Ewwel Qorti pprocediet bid-debita kawzjoni u cioe’ billi

wissiet lill-appellant, dakinhar imputat, bil-konsegwenzi ta’l-ammissjoni

tieghu, dan ma kienx jaf x’ser ikun ir-rizultat ta’l-ammissjoni tieghu .....”
Illi allura huwa indubitat illi -Ewwel Qorti segwiet id-dettami tal-ligi wara li 1-
appellant irregistra l-ammissjoni tieghu, wissiet lill-appellant bil-konsegwenzi tat-
twegiba tieghu, tatu zmien biex jirrikonsidra din it-twegiba, tant illi is-sentenza giet
ippronunzjata kawzi sentejn wara li huwa kien irregistra din l-ammissjoni. Zgur li 1-
appellant f'dan il-perijodu twil ta’ Zzmien, fejn sahansitra 1-Ewwel Qorti tatu
opportunita” ghal aktar minn darba sabiex jaghmel is-sottomissjonijiet tieghu, kellu
bizzejjed zmien ghal ripensament, u jekk kien hemm xi haga li ma kienx qed jifhem
sewwa, kellu kull okkazzjoni sabiex jitlob 1i jigi lilu mfiehem dak li kien qged jigri.!
Illi jinghad finalment illi dak li trid il-ligi kull meta l-persuna imputata turi ix-xewqa
li tirregistra ammissjoni, huwa li jinghata bizZejjed zmien biex igies l-ammissjoni
tieghu u li jkun jaf bil-konsegwenzi ta tali ammissjoni, fatti li l-appellant ma
jikkontestax illi sehhew. Certament li 1-Qorti ma ghandha ebda obbligu tinforma lil
persuna akkuzata x’ser ikun ir-rizultat tal-ammissjoni tieghu, billi kif spiss affermat

fil-gurisprudenza kull minn jirregistra ammisjoni jerfa’ ir-responsabbilta’ tad-

! Ammissjoni registrata fis-seduta tat-28 ta’ Novembru 2016, u 1-Oqrti ippronunzjat is-sentenza fit-23 ta> April
2018



dec¢izjoni li jkun ha u jirrimetti ruhu ghal kull sentenza dwar piena li l-qorti tkun

tista’ tasal ghaliha.

Illi maghmula dawn il-konsiderazzjonijiet il-Qorti tqies illi fil-fatt huwa dan li sehh
proprju f'dan il-kaz. L-appellant irregistra l-ammissjoni tieghu u reha ruhu f'idejn il-
qorti sabiex taghtih dik il-piena xierqa u idonja skont ic¢-cirkostanzi tal-kaz,
¢irkostanzi li kienu ben maghrufa ghall-appellant, li f'dak l-istadju kellu quddiemu
stampa cara tal-fatti tal-kaz bil-provi kollha jkunu minnu mismugha tul il-proc¢eduri,
tant illi lejn l-ahhar fazi tal-process huwa talab li jithejja Social Enquiry Report li
investiga n-natura tal-akkuzi migjuba kontra tieghu u l-konsegwenzi legali ghall-
istess u dan fi sfond ta” investigazzjoni dwar is-sitwazzjoni soc¢jali u legali tal-
appellant vis-a-vis l-imputazzjonijiet lilu addebitati. L-ammissjoni registrata mill-
appellant quddiem I-Ewwel Qorti kienet wahda legalment valida fejn huwa kien
debitament assistit u nghata bizzejjed zmien sabiex jahseb dwar il-konsegwenzi
legali ta” tali ammissjoni, liema ammissjoni, fi kwalunkwe Zzmien sakemm giet
ippronunzjata is-sentenza, setghet liberalment tigi rtirata minnu, haga 1li f'’kawzi
sentejn ma hassx li kellu jaghmel, izda iddecieda jiehu din it-triq u allura kellu
ripensament biss wara li nghatat s-sentenza u allura meta hass li I-piena erogata fil-
konfront tieghu kienet wahda oneruza. Dan ifisser illi ebda wahda mic-¢irkostanzi
stabbiliti fil-ligi u fil-gurisprudenza li tirrendi l-ammissjoni wahda mhux skont il-ligi
avveraw rwiehhom. Lanqas ma jidher illi kien hemm xi raguni, abbazi tal-provi
kollha kkumpilati, 1i setghet holqot xi impediment fattwali u/jew legali li zzomm

lill-Ewwel Qorti milli ssib lill-appellant hati tal-fatti minnu ammessi.

Ghal dawn il-motivi 1-Qorti taqta” u tiddeciedi billi tichad l-aggravju marbut mal-
amissjoni tal-appellant kif registrata quddiem 1-Ewwel Qorti, liema aggravju kien
ikkunsidrat bhala sottomissjoni in difeza, u tordna il-kontinwazzjoni tas-smigh
tal-kaz fuq l-atti kif ikkumpilati, b’riserva lill-partijiet li jressqu kwalunkwe

prova ohra li fil-kwadru probatorju tal-kaz jidhrilhom li hija mehtiega.

Edwina Grima

Imhallef



